Drög að Starfsleyfi

fyrir raforkuvinnslu Landsvirkjunar kt. 420269-1299, Laxárstöðvar í Aðaldal í Þingeyjarsveit.

Gefið út af Heilbrigðiseftirliti Norðurlands eystra í samræmi við ákvæði laga nr. 7/1998, um hollustuhætti og mengunarvarnir, og efnalaga nr. 61/2013. Reglugerðar nr. 550/2018, um losun frá atvinnurekstri og mengunarvarnaeftirliti., og reglugerðar  nr. 797/1999 um varnir gegn mengun grunnvatns.
Starfsleyfið gildir fyrir: Þrjár vatnsaflstöðvar. Þær nýta um 70 m fall árinnar á 1.800 m kafla og afl þeirra er alls 27.5 MW. Einnig verkstæðisaðstaða til viðhalds á tækjabúnaði, geymsluaðstaða og olíuafgreiðsla. Olíuafgreiðslan er í eigu N1 en er eingöngu fyrir starfsemi Landsvirkjunar. Þá er rekið nýtt mötuneyti með starfsleyfi til 8. mars 2030.
1. ALMENNT

1.1.
Mengunarvarnir. Draga skal úr álagi á umhverfið, beita bestu fáanlegu tækni til að ná þeim markmiðum og skipuleggja orkunotkun á sem vistvænastan hátt.

1.2.
Umgengni. Húsnæði og umhverfi stöðvarinnar skal þannig útbúið og frágengið að ekki valdi óþrifum, mengun, óþarfa ónæði eða hættu fyrir almenning.

1.3.
Rekstraraðili: Starfsleyfi þetta gildir fyrir Landsvirkjun hf., kt. 420269-1299, til reksturs þriggja vatnsaflstöðva Laxárvirkjunar í Aðaldal í Þingeyjarsveit. Landsvirkjun er hér eftir nefnd rekstraraðili.
1.4.
Breytingar á rekstri. Ef fyrirhugaðar eru meiri háttar breytingar á rekstri skal það tilkynna til Heilbrigðiseftirlits Norðurlands eystra, Hafnarstétt 3, Húsavík, sími 464-2690 & 898-8340, netfang: oggi@hne.is. Tilkynning skal berast með góðum fyrirvara áður en ráðist er í breytingar.

1.5.
Stöðvun rekstrar. Tilkynna skal til heilbrigðiseftirlitsins verði rekstri stöðvarinnar hætt tímabundið (meira en einn mánuð) eða varanlega. Sé stöðvun varanleg skal gera ráðstafanir til þess að úrgangi sé fargað á viðurkenndan hátt og ganga skal frá húsnæði, tækjum og efnum í samræmi við fyrirmæli HNE.

1.6.
Endurskoðun starfsleyfis. Endurskoða skal starfsleyfið reglulega og ekki sjaldnar en á 16 ára fresti  sbr. 5. gr. reglugerðar nr.  550/2018. 

              Útgefanda starfsleyfis er heimilt að endurskoða og breyta starfsleyfi áður en gildistími þess er liðinn vegna breyttra forsendna, svo sem ef mengun af völdum atvinnurekstrar er meiri en búist var við þegar leyfið var gefið út, ef breytingar verða á rekstrinum sem varðað geta ákvæði starfsleyfis, vegna tækniþróunar eða breytinga á reglum um meng​unar​varnir, eða ef breyting verður á aðalskipulagi viðkomandi sveitarfélags, sbr. einnig 13. og 14. gr. reglugerðar nr. 550/2018

1.1 
Starfsleyfisskilyrði þessi eru gefin út af Heilbrigðiseftirlit Norðurlands eystra í samræmi við 
ákvæði laga nr. 7/1998 um hollustuhætti og mengunarvarnir og efnalaga nr. 61/2013 og 
reglugerð nr. 550/2018 um losun frá atvinnurekstri og mengunarvarnaeftirliti.
1.2 
Starfsleyfið gildir fyrir rekstur virkjunar og tengdrar starfsemi í starfsstöðvum fyrirtækisins. 
Starfsleyfið fellur úr gildi ef skipt er um eigendur. Verði meiriháttar breyting á rekstrinum eða 
breyting sem gæti leitt til aukinnar mengunar að mati Heilbrigðiseftirlits Norðurlands eystra ber 
að sækja um starfsleyfi að nýju. Heimilt er að endurskoða starfsleyfisskilyrðin ef í ljós koma 
annmarkar á framkvæmd þeirra eða í ljós koma skaðleg áhrif á almenning, eða vegna röskunar 
á 
lífríki eða umhverfi sem ekki voru ljós fyrir. Sama gildir ef fram koma almennar kröfur eða 
ný tækni er leiða til bættra mengunarvarna. 

1.3 
Ef starfsleyfishafi er með annan starfsleyfisskyldan rekstur samhliða ofangreindri starfsemi gilda 
um hann viðeigandi starfsleyfisskilyrði. 

1.4 
Heilbrigðiseftirlit Norðurlands eystra hefur eftirlit með starfsemi rekstraraðila, samkvæmt ákvæði 
laga nr. 7/1998 um hollustuhætti og mengunarvarnir, og ákvæði reglugerða, sem gilda um 
starfsemi fyrirtækisins eftir því sem nánar er fyrir mælt í starfsleyfi þessu. Markmið 
starfsleyfis er að koma í veg fyrir mengun og stuðla að hollustu og hreinu umhverfi. 

1.5 
Við reksturinn skal leitast við að draga úr álagi á umhverfið, beita bestu fáanlegu tækni til að ná 
þeim markmiðum og skipuleggja orkunotkun á sem vistvænastan hátt. 
1.6 
Um varnir gegn skaðlegum áhrifum á starfsmenn og starfsumhverfi fer samkvæmt lögum nr. 
46/1988 um aðbúnað, hollustuhætti og öryggi á vinnustöðum.
1.7 
Frágangur matstofu, hreinlætistækja og snyrtiherbergja starfsmanna skal vera í samræmi við 
ákvæði reglugerða um hollustuhætti og matvæli.

2. UMHVERFI

2.1
Við reksturinn skal leitast við að draga úr álagi á umhverfið, beita bestu fáanlegu tækni til að ná 
þeim markmiðum og skipuleggja orku- og efnanotkun á sem vistvænastan hátt. Fyrirtækið skal 
setja sér umhverfismarkmið og starfa samkvæmt þeim. Fyrirtækið skal setja sér reglur um 
viðbrögð við mengunaróhöppum. 

2.3 
Starfsleyfishafa er skylt að sjá um að á athafnasvæði fyrirtækisins sé gætt fyllsta hreinlætis og 
halda skal húsnæði og lóð snyrtilegu og í samræmi við kröfur heilbrigðiseftirlits. Allar vélar og 
tæki, hráefni og annað það er starfseminni tilheyrir skal vistað á lóð fyrirtækisins og þannig frá 
því gengið að ekki valdi óþrifum eða óþægindum fyrir umhverfi og nágranna og eftir atvikum 
byrgja innsýn á svæðið, t.d. með skjólgirðingu, jarðvegs- eða gróðurmön. Athafnasvæði 
stöðvarinnar skal vera afgirt og með læstum hliðum. Koma skal í veg fyrir aðgang búfjár á lóðum. 
Eftirlit og viðhald með vélum og mengunarvarnabúnaði, m.a. síum og skiljum skal ávallt vera með 
þeim hætti að ekki eigi sér stað óleyfileg útlosun 

2.4 
Um meðferð og frágang olíu og búnaðar fer samkvæmt reglugerð nr. 884/2017 um varnir 
gegn olíumengun frá starfsemi í landi. Einnig skal fara að ákvæðum reglugerðar um fljótandi 
eldsneyti nr 560/2007 og reglugerðar um olíuúrgang nr. 809/1999. Mengist jarðvegur af olíu 
vegna starfseminnar er rekstraraðili ábyrgur fyrir því að hann sé meðhöndlaður í samræmi 
við leiðbeiningar Umhverfisstofnunar nr. 8 frá 1998 um meðferð á olíumenguðum jarðvegi.

3. MENGUNARVARNIR
Fráveitur 

3.1 


Fráveita skal vera í samræmi við reglugerð nr. 798/1999 um fráveitur og skólp. Um fyrirkomulag 
og staðsetningu hreinsivirkja fráveitu skal fara samkvæmt fyrirmælum bygginganefndar og 
heilbrigðiseftirlits. Losun efna í fráveitu, umhverfisálag, sýnatökur og mæliaðferðir skulu vera í 
samræmi við ákvæði í fylgiskjölum 1 og 2 með ofangreindri reglugerð. Ristar eða síur og körfur 
skulu vera á öllum niðurföllum. Fráveitur vélaverkstæða og olíumannvirkja skal leiða um 
viðurkenndar olíugildrur. Rotþró skal vera á fráveitu starfsmannaaðstöðu vinnustöðva, sem ekki 
eru tengdar fráveitu sveitarfélags. Tæma skal seyru úr rotþróm reglulega. Seyru úr rotþró skal 
flytja á viðurkenndan förgunarstað og meðhöndla í samræmi við reglur. Yfirborðsvatn af þökum 
og nærsvæðum skal leiða framhjá hreinsivirki og í siturlögn eða malarsvelg. 

3.2 
Ef þvo á vélar og tæki eða hluta þeirra utandyra skal það gert á föstu vökvaheldu plani 
með 
afrennsli um olíuskilju. Fyrirtækið skal ávallt leitast við að velja sem minnst mengandi aðferð til 
vélarþvotta. Nota skal þrifaefni sem hafa fengið viðurkenningu Umhverfisstofnunar

Rafspennar 

3.3 
Spennar skulu vera þannig frágengnir að ekki sé hætta á mengun jarðvegs, grunnvatns eða 
yfirborðsvatns umhverfis þá. Spennar sem standa utandyra skulu staðsettir í olíuheldri þró sem 
tekur að minnsta kosti við rúmmáli þess spennis sem geymir mesta olíu. Allar tengingar við 
spenna skulu lagðar yfir ystu þróarveggi og skal svæðið afgirt traustri girðingu. Spennar sem eru 
innanhúss skulu vera í rými þar sem olíumengun getur ekki borist í fráveitu.  Ef vatn í spennaþró 
inniheldur yfir 15 ppm af olíu getur það valdið mengun. Heilbrigðisnefnd gefur nánari fyrirmæli 
um hvernig standa skal að tæmingu spennaþróa. 
3.4 
Ef PCB, PCT eða önnur umhverfisskaðleg staðgengilsefni þeirra eru eða hafa verið í notkun sem 
kælimiðlar í rafspennum skal fara að ákvæðum reglugerðar 739/2009 um hreinsun og förgun PCB 
og staðgengilsefna þess. Þegar þörf er á viðgerð aflspennis skal taka sýni af spennaolíu til 
greiningar á PCB og umhverfisskaðlegum staðgengilsefnum þeirra, sé innihald olíunnar ekki þekkt 
eða ef ekki liggur fyrir eldri greining á spennaolíunni., sbr. ákvæði ofangreindrar reglugerðar. 
3.5 
Tilkynna skal til eftirlitsaðila ef spennaolía hefur borist út í umhverfið og skal þar koma fram 
áætlað magn, ástandslýsing og viðbrögð. Tilkynningin skal berast eins fljótt og kostur er frá því að 
leki uppgötvast.

Loftmengun og hávaði 

3.6 
Takmarka skal loftmengun frá starfseminni eins og kostur er. Loftræstingu verkstæða skal þannig 
háttað að hún valdi ekki óþægindum vegna mengunar, ryks, lyktar eða hávaða. Afsog frá lyktar- 
og efnauppsprettum skal kælt, síað og leitt upp fyrir þakbrún. Þar sem nauðsyn er á loftræstingu 
út úr vegg skal ávallt sjá til þess að veggur haldist hreinn. 

3.7 
Takmarka skal hávaða eins og kostur er og þess gætt að hann valdi ekki óþægindum í 
nærliggjandi umhverfi. Hávaði við lóðarmörk skal uppfylla viðmiðunarmörk fyrir hávaða 
skv. reglugerð um hávaða nr. 724/2008.

Úrgangur 

3.8 
Fara skal að ákvæðum reglugerðar nr. 737/2003 um meðhöndlun úrgangs m.s.br., reglugerðar nr. 
1078/2015 um endurnýtingu úrgangs og reglugerðar nr. 806/1999 um spilliefni eftir því sem við 
á. Stefnt skal að fullnýtingu hráefna og með hreinni framleiðslutækni skal stuðla að endurnýtingu 
og endurvinnslu úrgangs eins og kostur er. Úrgang skal flokka eftir því sem tök eru á til 
endurvinnslu og flytja reglulega til vinnslu, förgunar eða eyðingar hjá viðurkenndum 
móttökuaðilum sem hafa til þess tilskilin starfsleyfi. Öll söfnun, urðun, brennsla eða önnur 
meðferð úrgangs á athafnasvæði fyrirtækisins er óheimil. 

3.9 
Á gámum fyrir flokkaðan úrgang skulu vera skýrar merkingar um hvað megi fara í 
viðkomandi gám. Rekstraraðila er skylt að halda gámum, flokkunarbúnaði og lóð snyrtilegu og í 
samræmi við kröfur heilbrigðiseftirlits. Sorphirslur og ílát til flutninga úrgangs skulu jafnframt 
standast kröfur heilbrigðiseftirlitsins. 

3.10 
Hindra skal aðgang meindýra, vargfugls og annarra dýra að gámum og úrgangsgeymslum.

Meðferð hættulegra efna 
3.11 
Umbúðir hættulegra efna skulu merktar með viðeigandi varnaðarmerkjum og hættu- og 
varnaðarsetningum sbr. ákvæði reglugerðar nr. 415/2014 um flokkun, merkingu og umbúðir efna 
og efnablandna. Geyma skal öll hættuleg efni, efnasambönd og efnaúrgang á öruggan hátt og í 
samræmi við fyrirmæli Vinnueftirlits ríkisins. Starfsfólk skal hafa fullnægjandi þekkingu á 
eitrunarhættu og eiginleikum þeirra efna sem það vinnur með og skulu upplýsingar þar að lútandi 
ávallt vera tiltækar á vinnustaðnum. 


3.12 
Hættuleg efni skulu meðhöndluð af varúð og skal þess vandlega gætt að þau geti ekki á einhvern 
hátt valdið umhverfisskaða eða heilsutjóni almennings. Ísogsbúnað eða ísogsefni skal hafa til taks 
og nota ef hættuleg efni leka niður. Ef stærra mengunaróhapp verður, s.s. ef olíur eða önnur 
spilliefni leka út í umhverfið eða í fráveitu, skulu tafarlaust gerðar ráðstafanir til að stöðva lekann 
og hreinsa upp efnið sem hefur lekið niður. Fari niður meiri olía eða önnur hættuleg efni en svo 
að starfsmenn ráða við að fjarlægja, skal gera slökkviliði viðvart um neyðarsíma 112. Jafnframt 
skal hafa samráð við heilbrigðiseftirlitið, lögreglu, vinnueftirlit og aðra eftirlitsaðila eftir því sem 
við á. 
3.13 
Óheimilt er að blanda saman mismunandi flokkum spilliefna, blanda spilliefnum við annan úrgang 
og losa spilliefni í fráveitu. Starfsleyfishafi skal eftir mætti draga úr myndun spilliefna, t.a.m. með 
notkun umhverfisvottaðra efna og/eða með endurnýtingu eða endurhæfingu efna. Spilliefni skal 
ekki geyma til langframa á umráðasvæði fyrirtækisins heldur skal þeim skilað reglulega til aðila 
með leyfi til móttöku eða flutnings á viðkomandi spilliefnum. Þetta gildir m.a. fyrir eftirtalin efni; 
Klórflúorkolefni, ammóníak, klór, lút, sýru, sápur, hreinsiefni, olíur, málningu, lökk, lím og lífræn 
leysiefni. Þegar spilliefnum er skilað til móttökustöðva skal kvittun fyrir skilunum fengin frá 
flutningsaðila eða móttökustöð. Á kvittuninni skal koma fram nafn beggja aðila, magn og gerð 
spilliefnanna ásamt dagsetningu móttöku þeirra.

4. EFTIRLIT, SKRÁNINGAR OG TILKYNNINGASKYLDA
4.1 
Fyrirtækið skal koma á skráningum og innra eftirliti í samræmi við reglugerðir, umhverfisstefnu 
og gæðamarkmið fyrirtækisins. M.a. skal halda skrá yfir og geyma upplýsingar og athugasemdir 
starfsmanna og eftirlitsaðila um; 

a.
 Fyrirkomulag, staðsetningu og atvik er varða mengun og mengunarvarnir fyrirtækisins, s.s. 
bilanir á búnaði eða önnur frávik eða slys, hreinsun og viðgerðir búnaðar, dagsetningu á 
tæmingu og losun, magn efna og förgun úrgangs, þ.m.t. úr rotþróm og 
olíugildrum.

b. 
Innra eftirlit spennistöðva, þar sem fram kemur m.a. fjöldi rafspenna, tegund og magn 
einangrunarolíu og rýrnun, fjöldi háspennurofa og tegund og magn 
gróðurhúsalofttegunda/ósóneyðandi efna og rýrnun. Setja skal reglur um viðbrögð við 
mengunaróhöppum við rafspenna, viðhald þeirra og notkun kælimiðla. 

c. 
Öryggisupplýsingar og leiðbeiningar um meðferð og notkun efna sem notuð eru á vinnustaðnum. 

d. 
Magn og gerð spilliefna sem skilað hefur verið til móttökustöðvar eða flutningsaðila og förgunar í 
samræmi við reglugerð um spilliefni nr. 810/1999. 


Ofangreindar upplýsingar skulu vera aðgengilegar eftirlitsaðila hvenær sem er. 

4.2 Tilkynna skal heilbrigðiseftirliti um öll meiriháttar frávik varðandi mengun ásamt öðrum þáttum 
er geta varðað almannaheill.

5. ÝMIS ÁKVÆÐI, GILDISTAKA OG GJALDSKYLDA 

5.1 
Forráðamaður fyrirtækisins ber ábyrgð á að það starfi í samræmi við skilyrði í starfsleyfi þessu og 
skal kynna sér þau lög og reglur sem viðkoma starfseminni. Á hverri vinnuvakt skal starfa 
vaktstjóri, sem hefur góða þekkingu á búnaði og starfsreglum þessum sem og öðrum reglum 
fyrirtækisins. 

5.2 
Eintak af starfsleyfi skal ávallt tiltækt á vinnustað. Starfsleyfið er veitt til tíu ára í samræmi við 6. 
grein laga um hollustuhætti og mengunarvarnir nr. 7/1998 og ákvæði reglugerðar nr. 550/208 
og öðlast gildi við birtingu. 
5.3 
Ofangreind starfsemi er í flokkuð í ISAT 40.10.0.6 – Virkjanir og orkuveitur 10- 50 MW með 
verkstæði og starfsmannaaðstöðu og greiðir rekstraraðili árlegt eftirlitsgjald samkvæmt gjaldskrá 
Heilbrigðiseftirlits Norðurlands eystra eins og hún er hverju sinni
Húsavík  xx  xxx 2019

F.h Heilbrigðiseftirlits Norðurlands eystra

